
Årsrapport for 2006  
Hjelpeprosjektet Timure Khaidi 
 
2006 var det andre driftsåret til prosjektet, under Hjelpearbeidsutvalet i  Adopsjonsforum sin 
paraply. 
 
 
Også i 2006 har vi sendt USD 3 000 (Kr. 19 850,-), til Nepal. Dette er  det beløpet vi har 
avtalt å bidra med kvart år. 
 
Inntektene var på kr. 34 581,-. Dette skriv seg frå varesal på ulike arrangement, inntekter frå 
loddsal, og gåver frå faste og meir tilfeldige gjevarar. 
På grunn av den urolege situasjonen som var i Nepal i 2006, har vi ikkje fått så mange nye 
bilder dette året. Nokre er likevel sendt oss, i tillegg til den verbale informasjonen vi har fått 
frå den lokale representanten, Sharad Gautam. Han og familien utfører ein stor gratis innsats 
for hjelpeprosjektet. 

Kva har ein arbeidd med i 2006? 
Som ein del av årsrapporten har vi også lagt ved rekneskapen for 2006. Her ser ein at 
administrasjonskostnadane til prosjektet utgjer 0,04% av inntektene! 
I dei tre landsbyane Timure, Khaidi og Gathekulla bur det rundt 200 menneske. Det var 
dårlege sanitære tilhøve i landsbyane, og ein har difor halde fram med å installere toalett i 
samband med bustadene. I 2006 har 5 nye familiar fått slike installasjonar. 

20 % av midlane i 2006 er nytta til mikrokreditt -programmet. I Khaidi har kvinnene ALDRI 
dyrka meir grønsaker enn dette året, noko som er ein direkte verknad av denne satsinga. Dette 
gjev familiane ei lita inntekt, og barna si helse vert betra gjennom auka bruk av frukt og grønt. 

 
I Timure har ein helde fram arbeidet med Vasskanalen. På grunn av vanskeleg terreng, kjem 
ikkje kanalen til å bli ferdig før i 2008.  I Khaidi har dei også sett verdien av å få stabil 
vassforsyning til heimane og til vatning av jorda. Dei har difor starta arbeidet med ein 
vasskanal til sin landsby i 2006.  

Planar  for arbeidet i 2007 og vidare    
Ein skal i stor grad halde fram med å arbeidet innanfor dei same områda i 2007, som ein 
gjorde i 2006. Dette gjeld både arbeidet med vasskanalane, betre dei sanitære tilhøva, og 
inntektsgjevande aktivitetar gjennom mikrokreditt programmet. Ein skal også prøve å få rusta 
opp skulen, slik at borna som veks opp kan få tilfredsstillande undervisning. 
Ein aktivitetar som ikkje kom ordentleg i gang i 2006, var etablering av ei ny trekkingrute til 
Langtang. Denne ruta skal gå gjennom dei tre landsbyane, og på den måten kan dei skaffe seg 
inntekter som førarar og bærarar for ekspedisjonane.  Vidare kan dei lage overnattings- og 
serveringsbedrifter i landsbyane for dei som er på tur. Dette er eit tiltak som både vi og 
innbyggjarane har stor tru på, og som vi håper dei får jobba vidare med i år.  
 

Tusen, tusen takk til alle som har vore med som fadderar, loddkjøparar eller som har kjøpt 
varer til inntekt for prosjektet.  Vi vil også rette ei spesiell takk til dei familiane som har tatt 
med pengar til Nepal, slik at hjelpeprosjektet har spart kostnader til bankoverføringar. 
 

Vårt håp er at denne årsrapporten gjev folk lyst til å vere med prosjektet vidare. 
 
Stryn, 29. juni 2007 
 
 
S i s s e l  o g  S t e i n a r  B r e k k e  

Adosjonsforums hjelpeprosjekt - rekneskap 2006 
 
Prosjektland Nepal 
Prosjektnummer NEP02 
Prosjektnavn Thimure Khaidi 

Antal faddere: 
15 som har gitt pengar i løpet 
av året  

Antal pers. som nåes av prosj.  Ca. 200   
  
INNTEKTER   
Gåver / donasjoner -12 885,00 
Øyremerkte gåver 0,00 
Varesal -21 696,00 
Andre inntekter 0,00 
    
SUM INNTEKTER -34 581,00 
Sendt til prosjektet 19 850,00 
Varekjøp 8 896,00 
Bankgebyr 13,50 
Revisjon 0,00 
Andre utgifter 0,00 
    
SUM KOSTNADER 28 759,50 
DRIFTSRESULTAT  -5 821,50 
Renteinntekter -88,00 
Rentekostnader 0,00 
FINANSPOSTER -88,00 
    
ÅRS RESULTAT ( - = Overskot)  -5 909,50 
    
    
BEHOLDNING   
Kasse 0,00 
Bank og post 24  446,24 
    
  
Andre fordringer   
    
SUM EIENDELER 24  446,24 
  
  
GJELD OG EIGENKAPITAL    
    
Eigenkapital 01.01. 18 536,74 
Årets resultat 5 909,50 
   
SUM GJELD OG EIGENKAPITAL  24  446,24   

  
Stryn, 03.01.2007   
 
   
 


